
Was du gewonnen hast vnd mit dir weggenommen/
Das hat die Lieb gethan. Wenig hett dir kont frommen
Sonst Palladis Verstand/ vnd lunonis Reichthumb.
Ohn mein Schwerdt/ Venus Lieb/ hetst weggebracht klein Rhum.

Jst jemand auf dem Plan/ der da wil dubitiren/
Dafl Lieb den Krieg forttreib: So thu ich prassentiren [32]
Hier meiner Ritter drey/ Die sollen jederman
Beweisen durch jhr Lantz/ was trewe Liebe kan.

Durch mein Gunst vnd favor seind sie geiibt in Waffen.
Mit jhnen / wer nicht liebt/ wird finden viel zu schaffen.
Jhr Hertz ist lauter Fewr, Durch Lieb jhr grosse Stirck
Duplirt/ hat aufigericht die groste Wunderwerck.

Gewarnt sey jederman: Wer wider sie wil rennen/
Vnd / Das von Lieb herkom der Muth/ nicht wil bekennen/
Der Resolvir sich nur/ wenn er nicht gar bleibt todt/
Daf} Er doch wird gewill durch jhre Hind zu spott.

Penelope,
Zu der Durchleuchtigsten
Churfiirstin,

KEin Fraw/ biff auf die stund/ hat das Lob kont erreichen/
Dal sie in Schén vnd Trew sich mir hat kont vergleichen.
Durch meine Schén vnd Trew hab ich verdient allein/

Dal ich Venus anher fithre mit jhrem train.

O Edle Princessin/ weil du mir thust vorgehen/
So wol in Trew als Schon/ wie mianniglich kan sehen:
So zieh ich billich ab/ vnd thue kundt zum Valet,
Das Trew vnd Schonheit Lob/ allein bey Dir besteht.

Der Neun Muscn
Lied.”

WEil jetzt zu mahl
Die Gotter all
Vom Himmel steigen/ dich zu ehren:
Jst vaser Sinn/
Schén Princessin/
Dir Pflicht zu thun vnd dir zu schweren. [33]

Bey vns kein Ghor
Hat Pheebus mehr.
Du thust jhm iiberall vorgehen.




